
 
 
 
 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑦ 

 

ᑎᕆᒐᓐᓂᐊᑦ ᑕᑯᔭᐅᖃᑦᑕᖅᑐᑦ ᐊᒥᓱᕈᖅᐸᓪᓕᐊᑐᐃᓐᓇᖅᓯᒪᔪᑦ 

ᐃᖃᓗᓐᓂ  

ᓄᕕᐱᕆ 26, 2021 

ᐃᖃᓗᐃᑦ, ᓄᓇᕗᑦ   

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒃᑲᐃᔪᒪᔪᑦ ᐃᖃᓗᖕᒥᐅᓂᑦ ᑎᕆᒐᓂᐊᓂᑦ 

ᑕᑯᔭᐅᔪᖃᐃᓐᓇᖅᓯᒪᒻᒪᓕᕐᒪᑦ ᐊᒥᓱᕈᖅᐸᓪᓕᐊᓯᒪᐃᓐᓇᑐᑎᑦ ᑕᑯᔭᐅᖃᑦᑕᖅᑐᑦ ᓄᓇᓕᐅᑉ 

ᐃᓗᐊᓂ. ᑎᕆᒐᓐᓂᐊᕐᒥᑦ ᖃᐅᔨᓴᖅᑕᐅᔪᖃᓚᖓᑦ ᑖᓐᓇᓪᓗ ᓯᖏᖅᓯᓯᒪᓂᖓᓂᒃ 

ᓇᓗᓇᐃᖅᑕᐅᓚᐅᖅᑐᖅ ᕿᒥᕐᓂᑦ ᕿᒧᔅᓯᐅᑎᓂᑦ ᑮᓯᓇᓱᖃᑦᑕᓚᐅᖅᑎᓪᓗᒍ. ᓯᖏᖅᓯᓂᖅ 

ᐃᓄᓐᓄᑦ ᐊᑦᑕᕐᓇᓪᓚᕆᑦᑐᖅ ᓂᕐᔪᑎᓄᓪᓗ ᐊᒻᒪᓗ ᐃᓄᐃᑦ ᐅᔾᔨᖅᑐᕆᐊᖅᓯᒪᒋᐊᓪᓚᖁᔭᐅᕗᑦ 

ᖃᐅᔨᒪᒋᐊᑦᑎᐊᖏᓐᓇᖁᓪᓗᑎᑦ ᐊᕙᑎᒻᒥᓂᒃ ᓇᔪᖅᑕᖏᑕ. 

ᑕᑯᒍᕕᑦ ᑎᕆᒐᓐᓂᐊᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᓂᑦ, ᕿᒻᒦᓪᓘᓐᓃᑦ ᐊᐳᖅᑕᐅᓯᒪᒃᐸᑦ 

ᑎᕆᒐᓐᓂᐊᒧᑦ ᐊᒪᖅᑯᒧᓪᓘᓐᓃᑦ, ᐊᕙᓕᕆᐊᕕᒃᑐᖅᓯᒪᔪᓂᒃ ᐊᕙᑎᖃᑦᑎᐊᕋᓱᐊᖅᑐᓕᕆᔨ ᐅᕗᖓ 

867-975-1163 ᐊᒻᒪᓗ ᐆᒪᔪᕐᓂᐊᖅᑎᒧᑦ 867-975-7780 ᐅᕝᕙᓘᓐᓃᑦ ᐃᖃᓗᐃᑦ 

ᓄᓇᓕᐸᐅᔭᒃᑯᓐᓄᑦ 979-5650.  

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᑲᒪᒋᔭᐅᑦᑕᐅᑎᒋᔭᕆᐊᖃᕐᒪᑦ ᑐᐊᕕᕈᑕᐅᓗᓂ 

ᐃᓅᓕᓴᐅᑎᓄᑦ. ᐆᒪᔪᒥᒃ ᑕᑯᒍᕕᑦ ᐃᓕᖅᑯᓯᖅᓱᙱᑦᑐᒥᒃ, ᐅᕐᕈᔮᖅᑐᒥᒃ, ᖃᓂᐊᒍᑦ ᖃᐳᐊᒃᑐᒥᒃ, 

ᐊᓂᖅᓵᖅᑐᒡᒐᖅᑐᒥᒃ ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᔪᒥᒃ, ᓱᖁᑎᒋᑦᑕᐃᓕᒍᒃ 

ᐅᖃᐅᓯᕆᓗᒍᓗ ᐆᒪᔪᕐᓂᐊᖅᑎᒧᑦ. 

ᑎᕆᒐᓂᐊᖅ ᐋᓐᓂᐊᔫᒐᓗᐊᖅ ᖃᓄᐃᙱᑦᑑᔮᕈᓐᓇᖅᑐᖅ ᐃᖅᓯᓇᖏᓪᓗᓂ. ᓄᑕᖅᑲᑦ 

ᐱᙳᐊᖃᑎᖃᕆᐊᖃᙱᑦᑐᑦ ᑎᕆᒐᓐᓂᐊᓂᒃ ᐊᓯᖏᓐᓂᒡᓘᓐᓃᑦ ᐆᒪᔪᓂᒃ. ᕿᒻᒦᑦ ᓯᓚᒥᐅᑕᑦ 

ᐃᐱᖅᓯᒪᑏᓐᓇᕐᓗᒋᑦ, ᖃᐅᔨᓴᖅᐸᒡᓗᒋᓪᓗ ᐱᐅᓯᖏᑦ ᐊᓯᔾᔨᙱᒃᑲᓗᐊᕐᒪᖔᑕ ᐊᒻᒪ 

ᐱᖦᖤᙱᓴᓕᙱᒃᑲᓗᐊᕐᒪᖔᑕ. 

ᓄᓇᕗᒻᒥ, ᑎᕆᒐᓂᐊᑦ ᐊᒻᒪ ᐊᒪᕈᐃᑦ ᐱᖦᖤᙱᓴᓲᖑᕗᑦ, ᓯᐊᒻᒪᒃᑎᕈᓐᓇᖅᖢᑎᒡᓗ ᕿᒻᒥᓄᑦ 

ᑮᔭᐅᓐᓂᕌᖓᑕ ᐱᖦᖤᙱᓴᖅᑐᒧᑦ ᑎᕆᒐᓐᓂᐊᒧᑦ ᐅᕝᕙᓘᓐᓃᑦ ᐊᒪᖅᑯᒧᑦ. ᐃᓄᐃᑦ 

ᐱᖦᖤᙱᓴᖅᑐᒧᑦ ᑮᔭᐅᓐᓂᖅᐸᑕ, ᑕᓪᓕᒃᑕᐅᓐᓂᖅᐸᑕ ᐅᕝᕙᓘᓐᓃᑦ ᐊᓗᐱᖅᑕᐅᓐᓂᖅᐸᑕ 

ᐊᐃᑦᑐᕐᓗᒡᕕᐅᔪᓐᓇᖅᑐᑦ. ᐃᓄᖕᒥ ᐱᖦᖤᙱᓴᖅᑐᖃᓕᕈᓐᓇᕐᒥᔪᖅ ᑲᒪᒋᔭᖃᕐᓂᕈᓂ ᐋᒃᑐᕐᓗᓂᒋᑦ 

ᐱᖦᖤᖏᓴᖅᑐᑦ ᓂᕐᔪᑎᑦ ᑭᓕᖃᕈᑎᒃ ᐅᕕᓂᖏᑦᑎᒍᑦ.  

ᑐᓴᐅᒪᑎᑦᓯᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

